
Vishvakarmakritam Suryastavanam

વિશ્વકર્મકૃતં સૂર્યસ્તવનમ્

માર્કણ્ડેય ઉવાચ ।
લિખ્યમાને તતો ભાનૌ વિશ્વકર્મા પ્રજાપતિઃ ।
ઉદ્ભૂતપુલકઃ સ્તોત્રમિદં ચક્રે વિવસ્વતઃ॥ ૧॥
વિશ્વકર્મા ઉવાચ ।
વિવસ્વતે પ્રણતહિતાનુકમ્પિને મહાત્મને સમજવસપ્તસપ્તયે ।
સુતેજસે કમલકુલાવબોધિને નમસ્તમઃ પટલપટાવપાટિને॥ ૨॥
પાવનાતિશયપુણ્યકર્મણે નૈકકામવિષયપ્રદાયિને ।
ભાસ્વરાનલમયૂખશાયિને સર્વલોકહિતકારિણે નમઃ॥ ૩॥
અજાય લોકત્રયકારણાય ભૂતાત્મને ગોપતયે વૃષાય ।
નમો મહાકારુણિકોત્તમાય સૂર્યાય ચક્ષુઃપ્રભવાલયાય॥ ૪॥
વિવસ્વતે જ્ઞાનમૃતેઽન્તરાત્મને જગત્પ્રતિષ્ઠાય જગદ્ધિતૈષિણે ।
સ્વયમ્ભુવે લોકસમસ્તચક્ષુષે સુરોત્તમાયામિતતેજસે નમઃ॥ ૫॥
ક્ષણમુદયાચલમૌલિમણિઃ સુરગણમહિતહિતો જગતઃ ।
ત્વમુ મયૂખસહસ્રવપુર્જગતિ વિભાસિ તમાંસિ નુદન્॥ ૬॥
ભવતિમિરાસવપાનમદાદ્ભવતિ વિલોહિતવિગ્રહતા ।
મિહિર વિભાસિ યતઃ સુતરાં ત્રિભુવનભાવનભાનિકરૈઃ॥ ૭॥
રથમધિરુહ્ય સમાવયવં ચારુવિકમ્પિતમુરુરુચિરમ્ ।
સતતમખિન્નહયૈર્ભગવંશ્ચરસિ જગદ્ધિતાય વિતતમ્॥ ૮॥
અમૃતમયેન રસેન સમં વિબુધપિતૄનપિ તર્પયસે ।
અરિગણસૂદન તેન તવ પ્રણતિમુપેત્ય લિખામિ વપુઃ॥ ૯॥
શુકસમવર્ણહ્યપ્રથિતં તવ પદપાંસુપવિત્રતમમ્ ।
નતજનવત્સલ માં પ્રણતં ત્રિભુવનપાવન પાહિ રવે॥ ૧૦॥

વિશ્વકર્મકૃતં સૂર્યસ્તવનમ્

ઇતિ સકલજગપ્રસૂતિભૂતં ત્રિભુવનભાવનધામહેતુમેકમ્ ।
રવિમખિલજગત્પ્રદીપભૂતં ત્રિદશવર પ્રણતોઽસ્મિ સર્વદા ત્વામ્॥ ૧૧॥
ઇતિ શ્રીમાર્કણ્ડેયપુરાણે ચતુરધિકશતતમાધ્યાયાન્તર્ગતં

વિશ્વકર્મકૃતં સૂર્યસ્તવનં સમાપ્તમ્ ।
માર્કણ્ડેયપુરાણ । અધ્યાય ૧૦૪/૨-૧૧॥

